
      REPUBLIKA E SHQIPERISE

     KOMISIONI QENDROR I ZGJEDHJEVE

V E N D I M
PËR DISA SHTESA DHE NDRYSHIME  NË UDHËZIMIN Nr. 8, DATË 25.03.2009,

MIRATIMIN E KRITEREVE DHE PROCEDURAT PËR PËRZGJEDHJEN DHE EMËRIMIN E EKSPERTËVE KONTABËL TË LICENSUAR PËR AUDITIMIN E FONDEVE TË PËRFITUARA DHE TË  SHPENZUARA NGA SUBJEKTET ZGJEDHORE PËR FUSHATËN ZGJEDHORE

Komisioni Qendror i Zgjedhjeve në mbledhjen e datës 15.04.2013, me pjesëmarrjen e:
Lefterije
LUZI  (LLESH)
          -

Kryetare

Denar 

BIBA


-

Zëvendëskryetar

Albana

SHTYLLA
 
- 

Anëtare




Hysen 

OSMANAJ

-

Anëtar

Ilirjan

MUHO


-

Anëtar

Jani 

JANI


-

Anëtar

Vera

SHTJEFNI

-

Anëtare
Shqyrtoi çështjen me 
Objekt: 
Për disa shtesa dhe ndryshime të Udhëzimit nr.8, datë 25.03.2009 “Për miratimin e kritereve dhe procedurat për përzgjedhjen dhe emërimin e ekspertëve kontabël të licensuar për auditimin e fondeve të përftuara dhe të  shpenzuara nga subjektet zgjedhore për fushatën zgjedhore”.
Baza Ligjore:     Neni 21, pika 1, neni 23, pika 1, gërma "b", të Ligjit Nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar, neni 15/2, pika 1, gërma (a) dhe (ç), neni 23/2, të ligjit nr. 8580, datë 17.02.2000, ndryshuar me ligjin nr. 10374, datë 10.02.2011, “Për partitë politike”. 
KQZ pasi shqyrtoi dokumentacionin e paraqitur dhe dëgjoi diskutimet e përfaqësuesve të partive politike të pranishëm,
VËREN
Komisioni Qendror i Zgjedhjeve me udhëzimin Nr.8, datë 25.03.2009, për zgjedhjet për Kuvend, të zhvilluar më datë 28 Qershor 2009, ka rregulluar procedurat dhe kriteret për emërimin e ekspertëve kontabël të cilët audituan fondet e përftuara dhe të shpenzuara nga partitë politike gjatë fushatës zgjedhore. Me ndryshim e ligjit nr. 8580, datë 17.02.2000, “Për partitë Politike”, KQZ, ka detyrimin ligjor dhe të auditimit të fondeve të përftuara dhe të shpenzuara nga partite politike gjate vitit kalendarik dhe në këtë kontekst, sipas nenit 23/2 të ligjit të sipërpërmendur, KQZ emëron ëkspertët kontabël dhe për auditimin e fondeve të përftuara dhe të shpenzuara nga partitë politike gjatë vitit kalendarik.
Rregullat për kriteret dhe procedurat e emërimit të eksperteve kontabel për auditimin e fondeve gjatë fushatës zgjedhore do të zbatohen dhe për auditimin e fondeve të partive politike gjatë vitit kalendarik. Në këto kushte udhëzimi nr.8, datë 25.03.2009 i KQZ “Për miratimin e kritereve dhe procedurat për përzgjedhjen dhe emërimin e ekspertëve kontabël të licensuar për auditimin e fondeve të përfituara dhe të shpenzuara nga subjektet zgjedhore për fushatën zgjedhore” duhet të rregulloj dhe mënyrën e emërimit të ekspertëve kontabël për auditimin e fondeve vjetore.

Ky udhezim si akt normativ në mbështetje të nenit 23, pika 4 të Kodit Zgjedhor, ka karakter të përhershëm, si pasojë titulli i aktit dhe neni i tij duhet të përshatet me këtë qëllim.

Gjithashtu dhe neni 7 i udhëzimit të sipërcituar, duhet të përcaktojë dhe afatet për organizimin e shortit për caktimin e ekspertëve për auditimin e fondeve vjetore.
PËR KËTO ARSYE

Komisioni Qendror i Zgjedhjeve, mbështetur në nenin Neni 21, pika 1, nenit 23, pika 1, gërma "b", të Ligjit Nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar, neni 15/2, pika 1, gërma (a) dhe (ç), neni 23/2, të ligjit nr. 8580, datë 17.02.2000, i ndryshuar me ligjin nr. 10374, datë 10.02.2011, “Për partitë politike”, 
VEND0SI:
1. Titulli i Udhëzimit nr.8, datë 25.03.2009 “Për miratimin e kritereve dhe procedurat për përzgjedhjen dhe emërimin e ekspertëve kontabël të licensuar, për auditimin e fondeve të përfituara dhe të shpenzuara nga subjektet zgjedhore për fushatën zgjedhore”, ndryshohet si vijon:
“Për miratimin e kritereve dhe procedurat për përzgjedhjen dhe emërimin e ekspertëve kontabël të licensuar për auditimin e fondeve të përfituara dhe të shpenzuara nga subjektet zgjedhore për fushatën zgjedhore dhe auditimin financiar vjetor. 

2.  Neni 1 i udhëzimit nr.8, datë 25.03.2009 ndyshon si vijon :

“Ky udhëzim ka për qëllim të përcaktojë kriteret e përzgjedhjes dhe procedurat e emërimit nga KQZ-ja të ekspertëve kontabël me qëllim kryerjen e auditimit në mënyrë ligjore, të paanshme, transparente dhe profesionale, të fondeve të përfituara dhe të shpenzuara nga subjektet zgjedhore për zgjedhjet dhe gjatë vitit kalendarik, në përputhje me Kreun II Pjesa II, të Kodit Zgjedhor të Republikës së Shqipërisë, ligjit nr. 8580, datë 17.02.2000, ndryshuar me ligjin nr. 10374, datë 10.02.2011 dhe standartet ndërkombëtare të kontabilitetit të parashikuara në ligjin për kontabilitetin dhe pasqyrat financiare”.
3. Pika 1 e nenit 7, të këtij udhëzimi ndryshohet si vijon :
“KQZ jo më vonë se 5 (pesë) ditë pas shpalljes së rezultatit përfundimtar të zgjedhjeve dhe jo më vonë se data 30 Qershor e çdo viti, organizon shortin për emërimin e ekspertëve kontabël të licensuar, nga lista e përzgjedhur sipas pikës 2, të nenit 3 të këtij udhëzimi, për auditimin e fondeve të përftuara dhe të shpenzuara të partive politike përkatësisht për fushatën zgjedhore dhe për vitin kalendarik.”
 Ky vendim hyn në fuqi menjëherë
Lefterije
LUZI (LLESHI)   -

Kryetare
Denar 
BIBA-



Zëvendëskryetar
Albana
SHTYLLA -


Anëtare
Hysen 
OSMANAJ-


Anëtar

Ilirjan

MUHO-


Anëtar

Jani 

JANI-



Anëtar

Vera

SHTJEFNI-


Anëtare

